
OʻQUV MASHGʻULOT GURUHI FUTBOLCHILARNING 

HIMOYADAGI OʻYIN TAKTIKASI. 

Аннотация Annotation 
Целью данной статьи является методическая 

помощь юным футболистам в совершенствовании 

тактики защитной игры и разработка комплекса 

упражнений, связанных с их действиями на поле, в 

тактической системе во время игры. Метод зональной 

защиты, страшивание игроков на поле друг друга, 

направлен на решение тактической задачи за счет 

интенсивного перемещения во время игры. На 

исследованиях ориентирована эффективность 

тактических действий, совершаемых игроками. 

Ключевые слова: молодой игрок, планирование, 

качество, методика, развитие, тренировка, тактика, 

нагрузка. 

Ushbu maqolada yosh futbolchilarning himoyadagi oʻyin taktikasini takomillashtirishga metodik jihatdan 

yordam berish va oʻyin jarayonida taktik tizimda maydonda harakat qilishi yuzasidan mashqlar majmuasini 

ishlab chiqishga qaratilgan. Zonaviy himoya qilish usuli, maydondagi futbolchilar bir birlarini straxovka 

qilishlari oʻyin jarayonida zich harakat qilib taktik vazifani hal qilishga yoʻnaltiriladi. Futbolchilar 

tomonidan bajarilgan taktik harakatlar samaradorligi tadqiqot asosida yoritib berishga qaratiladi.  

Kalit soʻzlar: yosh futbolchi, rejalashtirish, sifat, usuliyat, rivojlantirish, oʻquv mashgʻulot, taktika, 

yuklama.  

This article aims to methodically help young football players to improve their defensive game tactics and 

to develop a set of exercises related to their actions on the field in a tactical system during the game. The 

method of zonal defense, the players on the field strashovka each other, is directed to solve the tactical task 

by intensively moving during the game. The effectiveness of the tactical actions performed by the players is 

focused on research. 

Key words: young player, planning, quality, methodology, development, training, tactics, loading. 

Dolzarbligi. Zamonaviy futbolda himoyaviy 

harakatlarning samaradorligi jamoaning umumiy 

natijasiga bevosita taʼsir koʻrsatadi. Oʻyin 

surʼatining oshishi, taktik sxemalarning 

murakkablashuvi va raqiblarning hujumkor 

usullarining takomillashuvi futbolchilardan 

himoyada yuqori darajadagi taktik tayyorgarlikni 

talab etmoqda. Ayniqsa, oʻquv mashgʻulot 

guruhlarida shugʻullanayotgan yosh futbolchilarda 

himoyadagi individual, guruhli va jamoaviy 

harakatlarni shakllantirish hamda takomillashtirish 

dolzarb masalalardan biri hisoblanadi. Shu sababli 

futbolchilarning himoyadagi oʻyin taktikasi va uni 

rivojlantirish usullarini ilmiy jihatdan oʻrganish 

muhim ahamiyatga ega. 

Tadqiqotning maqsadi. Oʻquv mashgʻulot 

guruhi futbolchilarining himoyadagi oʻyin 

taktikasi xususiyatlarini oʻrganish hamda 

himoyaviy taktik harakatlar samaradorligini 

oshirishga qaratilgan usullarni ishlab chiqish. 

Tadqiqot usullari. Ilmiy-uslubiy 

adabiyotlarni tahlil qilish, pedagogik kuzatish, 

futbol musobaqalari va mashgʻulot jarayonlarini 

tahlil qilish, pedagogik testlash, soʻrovnoma usuli, 

pedagogik tajriba, matematik-statistik tahlil 

usullari. 

Tadqiqot vazifalari. Oʻquv mashgʻulot 

guruhi futbolchilarining himoyadagi taktik 

tayyorgarligi darajasini aniqlash, himoyadagi 

individual, guruhli va jamoaviy harakatlarning 

samaradorligini baholash, mashgʻulot jarayonida 

qoʻllanilayotgan himoyaviy taktik usullarni 

oʻrganish va tahlil qilish, futbolchilarning 

himoyadagi oʻyin taktikasini takomillashtirishga 

qaratilgan tavsiyalar ishlab chiqish.  

Tadqiqot natijalari va uning muhokamasi. 

Zamonaviy futbolning rivojlanish surʼati, koʻplab 

xorijiy mutaxassislarning faoliyati tajribasini 

oʻrganish, ilmiy nazariy va amaliy tadqiqotlarning 

tahliliy maʼlumotlari, yosh futbolchilarni 

tarbiyalashdagi uzoq muddatli jarayonga doimiy 

ravishda oʻzgartirishlar kiritilishi kerakligini 

taʼkidlaydi. Har bir mamlakatning oʻziga xos farqli 

tomonlari va oʻziga xos xususiyatlari mavjud. 

Shuning uchun bizning mamlakatimizdagi yosh 

futbolchilarning oʻquv-mashgʻulot jarayoniga 

qiziqarli nazariy ishlanmalar va samarali amaliy 

usullarni va sport zaxirasini tayyorlash 

uslubiyatlarini tatbiq qilish lozim. Xalqaro 

darajadagi raqobat va zamonaviy futbolning 

talablari sport zaxiralarini tayyorlashda 

murabbiylar hamda mutaxassislar oldiga yangi 

vosita va uslubiyatlarni qidirish vazifasini qoʻyadi. 

Ushbu maqola futbol mahorat maktablari, bolalar-

oʻsmirlar sport maktablari (BOʻSM) va 

ixtisoslashtirilgan bolalar-oʻsmirlar sport 

maktablari (IBOʻSM), olimpiya zaxiralari 

kollejlari (OZK), futbol kublari va akademiyalari 

oʻquv jarayonining futbolga yoʻnaltirilganligi va 

mazmunini belgilaydi. Xalqimiz eʼzozlab 

kelayotgan futbol davlatimiz siyosatining ustuvor 

yoʻnalishi doirasidan joy olgan. Mamlakatimizda 

futbolning ommaviyligini yanada oshirish, 

istiqbolli va iqtidorli futbolchilarni tanlash hamda 

professional darajada tayyorlashning yangi 

tizimini yoʻlga qoʻyish, trener va hakamlarni 

xalqaro talablar asosida tayyorlash va mahoratini 

yuksaltirish, futbol infratuzilmasini yaxshilash 

hamda oʻrnatilgan standartlarga moslashtirish 

maqsadida: “Ommaviy va professional futbolni har 

tomonlama rivojlantirishning qoʻshimcha chora-

tadbirlari toʻgʻrisida”gi 2023-yil 7-apreldagi PQ-

115 - sonli Oʻzbekiston Respublikasi 

Prezidentining qarori va hozirgi kungacha 

chiqarilgan qarorlar, Oʻzbekistonda futbol sport 

turini rivojlanishiga katta ahamiyat berilayotganiga 

sabab boʻla oladi [1]. 

Zamonaviy sportning tobora ortib borayotgan 

talablar sport tashkilotlari va har bir murabbiyga 

oʻz faoliyatining natijalarini sifatli oshirish uchun 

yangi qoʻshimcha zaxiralarni qidirishga majbur 

qilmoqda. 

Bolalar va oʻsmirlar sport maktabining 

amaliyoti va ularning faoliyati tahlili shuni 

koʻrsatadiki, yosh sportchilarning sport mahorati 

va sport tajribasi, shugʻullanishni boshlashdagi 

maqbul yoshi va ixtisoslikning dastlabki 

bosqichida mashgʻulotlarning koʻp qirrali 

boʻlganligi bilan chambarchas bogʻliq. [2,3,5] 

Oʻyin taktikasi tushunchasi (himoya va 

hujumni tashkil qilish). 

Taktika deganda, raqib ustidan gʻalaba 

qozonishga qaratilgan oʻyinchilarning individual 

va jamoaviy harakatlarini tashkil etish tushuniladi. 

Oʻyin taktikasi quyidagilarga boʻlinadi. 

- hujumdagi oʻyin taktikasi; 

- himoyadagi oʻyin taktikasi. 

Himoyadagi oʻyin taktikasi. 

Himoyaviy harakatlarni tashkil etishda 

quyidagi himoya harakatlarining usullari 

qoʻllaniladi: 

- zonaviy; 

- personal; 

- kombinatsiyalangan (aralash). 

Zonaviy himoya. Bu himoyada oʻynashning 

shunday taktik usulidirki, unda har bir oʻyinchi 

maydonning maʼlum bir qismini nazorat qiladi va 

uning ichida paydo boʻlgan har qanday raqib bilan 

toʻp uchun kurashga kirishadi. Oʻyinning asosiy 

elementi bu sherikni aniq sugʻurta qilish shaklidagi 

oʻzaro yordam va vaqtida bir-biriga toʻp 

uzatishlarni amalga oshirishdir. Ijobiy tomonlari, 

zonada boʻlgan oʻyinchilar uni nazorat qiladi va 

raqibning harakatlariga chalgʻimaydi. 

Himoyada harakatlanayotgan oʻyinchilar bir-

biridan 10-15 metr masofadagi ikki himoya 

chizigʻini tashkil qilib turadi, har bir chiziqda 4-5 

nafar futbolchi boʻladi, ular orasidagi masofa 5-6 

metrni tashkil qiladi. Oʻyinchilarning bunday 

joylashuvi bir-birlarini ishonchli sugʻurtalashga 

imkon beradi, darvoza oldida erkin oʻyin 

maydonchalari mavjudligini minimallashtiradi va 

markazdan  zarba berish ehtimolini kamaytiradi. 

Bunday zich himoyadan individual harakatlar 

yordamida oʻtish mushkul. Agar himoya 

chizigʻidagi oʻyinchilar sinxron harakat qilsa, ikki 

qanotdan berilgan uzatmalar ham, yon tomondan 

berilgan oʻtkir uzatmalar ham unchalik samarali 

boʻlmasligi mumkin. 

Kamchiliklari. Agar raqib jamoa oʻyinchilari 

hujum yoʻnalishini oʻzgartirib bir yoki ikki 

tegishda toʻpni bir-birlariga tez uzatsa yoki 

qanotdan qanotga diagonal toʻp uzatmalarini 

amalga oshirsa, u holda himoyalanayotgan jamoa 

oʻyinchilarining vaziyatga qarab oʻzgarish va bir-

birini sugʻurta qilishdagi tartibi va sinxronligi 

buzilishi mumkin.  

Bundan tashqari, oʻyin jarayonida “oʻlik 

nuqtalar” paydo boʻlishi mumkin, bu joyga esa toʻp 

yoʻnaltirilishi ehtimoli katta. Masalan, darvozabon, 

markaziy va qanot himoyachi orasida. Ushbu uch 

futbolchidan qay biri toʻpga birinchi boʻlib 

borishni tanlashi qiyin boʻladi. Shuning uchun 

tajribali jamoalar bundan oqilona 

foydalanishadi.[4,6,7] 

Zonaviy himoya qilish usuli himoyaga chuqur 

joylashishni nazarda tutadi, bu ham uning 

kamchiliklaridan biridir. 

Agar toʻrt himoyachi va toʻrt yarim 

himoyachilardan tashkil topgan joylashuvni 

kuzatadigan boʻlsak, oʻyinchilar joylashuvining 

shartli sxemasi boʻshliqlarni berkituvchi 30×35 

metr oʻlchamdagi toʻgʻri toʻrtburchaklar shaklida 

boʻlishi kerak (1-rasm).

 

 
1-rasm.  4+4+2 oʻyinchilar joylashuv sxemasi. 

Zonaviy himoyada asosiy rolni markaziy 

himoyachilar egallaydi. Muhimi, ular raqib 

jamoasining hujumini oldindan bilish va koʻrish, 

yuqori start tezligi, yaxshi sakrash, havoda va 

yerda toʻp uchun ishonchli kurashish 

qobiliyatlariga ega boʻlishlari kerak. Raqib 

qanotdan uzatmalarni amalga oshirganda, ushbu 

oʻyinchilar jarima maydonchasidagi markaziy 

zonani yopishlari kerak. 

Personal himoya - bu har bir himoyadagi 

oʻyinchiga qatʼiy javobgarlik bilan raqib 

oʻyinchisini topshirgan holda himoyani tashkil 

qilishdir. 

Oʻyinchini personal “ushlash”ning asosiy 

maqsadi — uning xatti-harakatlarini toʻxtatish va 

sheriklari bilan oʻzaro harakatlanishini 

qiyinlashtirish. Buning uchun raqib oʻyinchi bilan 

shunday masofada boʻlish kerakki, unga uzatilgan 

toʻpni egallab olish kerak yoki uzatma paytida 

raqibga hujum qilib undan toʻpni olib qoʻyish 

kerak. Oʻyinchining maydonda joylashgan joyiga, 

toʻpning joylashishiga va hujumchining tezligiga 

qarab, kerakli joyni va masofani egallab raqibni 

kuchli yoki kuchsizroq taqib qilish mumkin. 

Ushbu usulning kamchiligi shundan iborat-ki, 

hujumchilar ularni taqib qilayotgan oʻyinchilarni 

oʻzlari bilan olib ketib hujum rivojlanishi va uni 

samarali yakunlanishi uchun boʻsh zonalar 

yaratishadi. Qatʼiy personal himoyada, 

chiziqlardagi oʻzaro harakatlar buziladi va 

sherigini sugʻurta qilish imkoniyati qiyinlashadi. 

Kombinatsiyalangan himoya zamonaviy 

futboldagi eng keng tarqalgan usuldir va 

himoyadagi oqilona oʻyin taktikasidir. Unda 

personal va zonaviy oʻyin prinsiplari 

uygʻunlashgan boʻladi. Shu bilan birga, baʼzi 

oʻyinchilar faqatgina tayinlagan raqibni taqib 

qilishi mumkin, boshqalari zonalarda oʻynashlari 

mumkin. 

Ushbu ikki usulning kombinatsiyasi bir 

futbolchining oʻyinida ham boʻlishi mumkin. 

Ushbu koʻnikma oʻyinni olib borish usullar turini 

koʻpaytirib, jamoaning himoyadagi harakatlarini 

boyitadi va himoyani kuchaytiradi. 

Himoyadagi oʻyinning asosiy prinsiplari. 

Himoya chizigʻidagi oʻyinchilar 

quyidagilarni bilishi kerak: 

1. Butun jamoa boʻlib himoyalanishni. 

Oʻyinning turli bosqichlarida himoyada jamoaning 

barcha oʻyinchilari qatnashadi. Hujumchilar faol 

ravishda himoya harakatlarini bajarib, yoʻqotilgan 

toʻpni qaytarib olish choralarini koʻrishi kerak. 

2. Xavfli zonada hujum qilayotgan jamoaning 

barcha oʻyinchilarini yopish kerak. Agar hujum 

qilayotgan jamoa oʻyinchilari toʻp bilan boʻlgan 

sherigidan qisqa yoki oʻrta masofada boʻlib va 

undan toʻpni oyoqlari bilan yoki bosh zonada qabul 

qilish imkoniyati boʻlsa, ularni personal ravishda 

yopishi kerak. 

3. Sugʻurta va oʻzaro sugʻurta tamoyillariga 

qatʼiy rioya qilish. Sugʻurtalovchining pozitsiyasi 

shunday boʻlishi kerakki, u har doim sherigining 

xatosini tezda tuzatishga qodir boʻlishi kerak. 

Ushbu pozitsiyani deyarli har doim sugʻurta 

qilinayotgan sherigining orqasida, oʻz darvozasiga 

yaqinroq joyda boʻlishi kerak. 

4. Himoyada bir-biriga aytib turishni keng 

qoʻllash zarur. Qoida tariqasida shuni aytish joizki, 

darvozaga yaqinroq boʻlgan oʻyinchi sheriklarning 

harakatlarini boshqaradi va bu himoyani 

kuchaytirishga yordam beradi. Bu borada 

darvozabonning alohida oʻrni bor. Uning 

pozitsiyasi raqib hujumining rivojlanishi va 

himoyadagi sheriklarining harakatlarini diqqat 

bilan kuzatib, oʻyin vaziyatlarini aniqroq baholash 

va oʻz vaqtida sheriklarini ogohlantirib, ularning 

xatolarini oʻz vaqtida tuzatishga imkon beradi. 

5. Sunʼiy ravishda “oʻyindan tashqari 

holat”dan foydalanish. Agarda raqib jamoaning 

himoyani “buzib oʻtish” urinishlari juda qatʼiy 

boʻlib va ularning hujumchilari keskin ravishda 

ochilib, boʻsh joyga chiqib ketishga harakat qilsa, 

sunʼiy ravishda “oʻyindan tashqari holat”ni 

vujudga keltirish mumkin. 

6. Raqib zarba bergan paytda oʻz darvozasi 

tomon borish. Raqib darvoza tomon zarba 

berganda, raqibdan oldin darvoza tomonga borib, 

raqibni qaytgan toʻpga zarba berish imkoniyatidan 

mahrum qilish kerak. 

Himoyadagi individual taktik harakatlar toʻp 

bilan va toʻpsiz boʻlgan oʻyinchiga qarshilik 

koʻrsatishni oʻz ichiga oladi. 

Toʻpsiz oʻyinchiga qarshi harakatlar. 

Himoyalanayotgan oʻyinchi quyidagilarga intiladi: 

- raqibni toʻpni olishiga yoʻl qoʻymaslik 

(yopish);  

- raqibdan ilgarilab, toʻpni egallash (egallab 

olish). 

“Yopish” — bu raqib toʻpni qabul qilishini 

qiyinlashtirishga qaratilgan, himoyalanayotgan 

jamoa oʻyinchilarining toʻgʻri pozitsiyani egallash 

maqsadidagi harakatlaridir. 

“Yopish” paytida oʻyinchi quyidagi 

qoidalarga amal qilishi kerak: 

1. “Yopish” raqib oʻz pozitsiyasi bilan 

darvozaga tahdid solganda yoki oʻz harakatlari 

bilan darvozaga toʻp kiritish uchun qulay vaziyatni 

yuzaga keltirganda amalga oshiriladi. 

2. Raqib darvozaga qanchalik yaqin boʻlsa, 

uni zichroq “yopish” kerak boʻladi. 

3. Oʻyin vaziyatiga va oʻyinchilarning 

joylashishiga qarab, himoyachilar sunʼiy ravishda 

“oʻyindan tashqari holat”ni yaratishi mumkin. 

“Egallab olish”- bu raqibning hujumkor 

xatti-harakatlarini buzish uchun himoyalanayotgan 

oʻyinchini oʻz vaqtida toʻpga chiqishi. Egallab 

olish paytida oʻyinchi quyidagilarni amalga 

oshirishi kerak: 

1. Toʻp turgan joyga yoki toʻpni qabul 

qilayotgan raqibga nisbatan kerakli masofani 

saqlash. 

2. Vaziyatni va harakat amalga oshirilayotgan 

paytni toʻgʻri baholash. 

3. Toʻpni egallab olish uchun eng mos texnik 

vositani tanlash. 

Toʻp bilan boʻlgan oʻyinchiga qarshi 

harakatlanish 

Toʻp bilan boʻlgan oʻyinchiga qarshi 

individual harakatlanib himoyalanish taktikasiga 

asoslangan, yaʼni oʻsha oʻyinchini kuzatib borish. 

Toʻpni qabul qilish paytida oʻyinchi toʻpni 

raqibdan olib qoʻyishga harakat qilishi kerak, 

chunki hujumchining diqqati asosan texnik usulni 

amalga oshirishga qaratilgan boʻladi. 

Toʻpni egallab turgan oʻyinchiga qarshi 

harakatlanib, futbolchi quyidagi harakatlarni 

bajarishga intiladi: 

toʻpni olib qoʻyish; 

toʻpni uzatilishiga yoʻl qoʻymaslik; 

toʻp bilan xavfli vaziyatga chiqishiga yoʻl 

qoʻymaslik; 

zarba berilishiga yoʻl qoʻymaslik. 

Himoyadagi guruh taktikasi 

Asosiy harakatlar: 

- sugʻurta  

- “devor”, “kesib oʻtish”, “toʻpni oʻtkazib 

yuborish” kombinatsiyalariga qarshi harakatlar. 

- sunʼiy “oʻyindan tashqari holatni” yaratish. 

Himoyaviy oʻyindagi jamoa taktikasi 

Himoyadagi jamoaviy harakatlarga 

quyidagilar kiradi: 

- tezkor hujumga qarshi himoyalanish; 

- asta-sekin boʻladigan hujumga qarshi 

himoyalanish; 

Tezkor hujumga qarshi himoyalanish 

Himoyadagi jamoaning oʻoʻyinchilari 

quyidagilarga majbur: 

- darhol toʻpni qaytarib olish uchun kurashish 

yoki birinchi uzatmani amalga oshirilishiga xalaqit 

berish; 

- raqibni qoʻshimcha uzatmalarni amalga 

oshirishga majbur qilish (yonga va orqaga); 

- raqiblarning tezkor harakatlariga yoʻl 

qoʻymaslik uchun aniq hamjihatlikda oʻzaro 

harakatlanish, bir vaqtning oʻzida maydonning 

maʼlum bir joyidagi oʻyinchilar guruhining  

darvozaga yaqiniga borish yoʻllarni yopish; 

- qoida tariqasida birinchi uzatma qilingan 

oʻyinchiga hujum qilishga imkon bermaslik; 

Asta-sekin boʻladigan hujumga qarshi 

himoyalanish 

Asosiy talablar: 

1. Hujumni rivojlanishidagi keskin 

uzatmalarga imkon bermaslik uchun 

oʻyinchilarning ortga qaytishini amalga oshirish, 

bu esa raqibni yon tomonlarga uzatmalarni amalga 

oshirishga majbur qiladi; 

2. Toʻp va boʻsh joy uchun toʻgʻridan-toʻgʻri 

kurashda faol ishtirok etish. Bu kurash raqiblar 

maydon oʻrtasidagi chiziqdan oʻtganda boshlanadi; 

3. Sugʻurta qilayotganda himoya 

chiziqlarining yaxlitligini saqlash, diqqatni jamlash 

va hujum yoʻnalishi boʻyicha harakatlanish; 

“Pressing”ni qoʻllashning xususiyatlari 

Zamonaviy futbolda “pressing” tushunchasi 

toʻpni jamoaviy olib qoʻyish taktikasi va hujumni 

amalga oshirilayotganda toʻsiqlar yaratishni 

anglatadi. 

Pressingdagi asosiy vazifalar: 

- oʻz jamoasi hujum boshlashi uchun toʻpni 

raqibdan olib qoʻyish (egallab olish); 

- raqibni uzatmalar berishda xato qilishiga 

majbur qilish; 

- raqibni orqaga toʻpni uzatishga majbur qilish 

(bu esa oldindagi boʻsh zonalarni yoʻqotishiga olib 

keladi va raqib hujumi sekinlashadi); 

- raqibni darvozaga notoʻgʻri zarba berishga 

majbur qilish (bunga esa shoshilishga majbur 

boʻlishlari sababli). 

Pressing zonasini tanlash quyidagilarga 

bogʻliq: 

-  funksional tayyorgarlikka;  

- raqibning texnik-taktik va jismoniy 

tayyorgarlik darajasiga; 

- oʻyin natijasiga.  

Pressing uchta zonada boʻladi (buning uchun 

futbol maydoni uchta teng qismga boʻlinadi, (2 

rasm)

 

 

2-rasm. Pressing zonalari — “1” himoya zonasi; “2” maydon oʻrtasidagi zona; “3”hujum zonasi 

“Pressingda” oʻynashni oʻrganishda va 

mustahkamlashda mashqlarni tanlashning asosiy 

jihatlari: 

- toʻpni olib qoʻygandan keyingi 10 soniya 

ichida qarshi hujumga oʻtish va gol urishga intilish. 

Bundan ham tezroq amalga oshirish mumkin, 

ammo mashgʻulotlarda 10 soniya chamalanadi; 

- “tez oʻynash, tez oʻynab ketish” ustida koʻp 

ishlash kerak. Toʻp olib qoʻyilgandan soʻng 

oʻyinchilar darhol 1-2 marotaba toʻpga tegib 

oʻrganilgan kombinatsiyalarni amalga oshirishlari 

uchun toʻgʻri joylashishlari kerak. 

- markaziy zona qarshi hujumlarning asosi 

hisoblanadi. Toʻpni olib qoʻygandan soʻng ushbu 

zona yopiladi. Futbolchilarga tezkor hujumni 

rivojlantirish vaqtida ham unda qolish uchun aniq 

koʻrsatma beriladi. 

- toʻpga qaratilgan pressing qarshi hujumlarni 

yanada xavfli qiladi. Aynan toʻp zona pressingi 

moʻljali boʻlib xizmat qiladi — bunday pressing 

toʻpni yoʻqotishdan soʻng bir zonada darhol koʻp 

sonli oʻyinchilar paydo boʻlishini taʼminlaydi, bu 

esa “tez oʻyin tashkil qilish” uchun foydalidir. 

Xulosa. Tadqiqot natijalariga koʻra, 

himoyaviy taktik harakatlarning 3 ta asosiy turi 

(zonaviy, personal va kombinatsiyalangan) tahlil 

qilindi. Zamonaviy futbol jamoalarining taxminan 

70-80 %ida kombinatsiyalangan himoya usuli 

ustunlik qilishi aniqlandi. Pressingni qoʻllashda 

maydonning 3 ta zonasi boʻyicha harakat qilish 

hujumni cheklash samaradorligini oshiradi. 

Himoyadagi oʻyin samaradorligi oʻyinchilar 

oʻrtasidagi oʻzaro sugʻurta va hamkorlikning 60-70 

%ga bogʻliqligi bilan tavsiflanadi. Yosh 

futbolchilarni tayyorlashda zamonaviy taktik 

usullarni qoʻllash sport natijalarini oshirishning 

muhim omili hisoblanadi. 

